
UPRAVNI ODBOR

Broj: 1005/06
Banja Luka, 07.10.2006.

                                                                  The Secretary

                                                                  Europen Court of Human Rights

                                                                  Council of Europe

Tužitelj: UDRUŽENJE GRAĐANA ZA POVRAT STARE DEVIZNE 
              ŠTEDNJE U  BiH I DIJASPORI, 
              BANJA LUKA, I.G.KOVAČIĆA 139 B, BiH

Tužene države:  Bosna i Hercegovina

                          Slovenija
                          Srbija
Radi:       Isplate stare devizne štednje

Prethodni dopis

Poštovani!

Pretpostavljamo da vam je poznat problem isplate stare devizne štednje građanima BiH kako u BiH tako i od banka iz Srbije i Slovenije, radi čega molimo nekoliko uputstava prije podnošenja tužbe vama protiv ovih država

Ovo Udruženje zastupa interese oko 30.000 svojih članova, starih deviznih štediša u BiH i dijaspori, ali se njegov rad odnosi na sve štediše u BiH kojih ima oko 1,5 milion.
Kako smatra da su postupanjem organa vlasti Bosne i Hercegovine, Slovenije i Srbije prekršena prava njenih članova i ostalih štediša, zajamčena Konvencijom ili njezinim protokolima, namjerava naslovnom Sudu podnijeti tužbu protiv spomenutih država, a ovim putem prethodno upoznava Sud sa slučajem i moli uputu u pogledu aktivne legitimacije i tehničke izvodivosti.

Stara devizna štednja građana BiH predstavlja njihovu privatnu svojinu kojom ne mogu raspolagati više od 15 godina. Pravo na privatnu svojinu garantovano je kako Ustavom sve tri navedene države tako i Evropskom konvencijom o ljudskim pravima.
Ovo Udruženje već više godina pokušava da se ovaj problem riješi kroz institucije ovih država, međutim vlasti u sve tri države uporno odbijaju rešavanje ovog problema.

Udruženje je pokrenulo više tužbi kod nadležnih sudova međutim zbog pritska vlasti po tužbama se ne postupa.

U Sloveniji je Udruženje pokrenulo nekoliko postupaka radi isplate stare štednje grđanima koji nisu državljani Slovenije ali je Parlament donio odluku u vidu Zakona kojom je odlučeno da se obustave svi sudski postupci vezani za isplatu stare devizne štednje. Dakle, slovenski sudovi neće donijeti odluke u ovim sporovima.
U Srbiji je Udruženje podnijelo više tužbi kod nadležnih sudova, ali ovi ne reaguju jer su Zakonom isključeni državljani novonastalih država na prostoru SFRJ iz programa isplate stare devizne štednje, dok se za sve ostale štednja isplaćuje. Sudovi u Srbije neće da postupaju po tužbama tako da se ne očekuje nikakva odluka.
U BiH je Udruženje je preko ovlaštenog predlagača pokrenulo spor pred Ustavnim sudom BiH koji je svojom odlukom naložio Parlamentarnoj skupštini BiH donošenje Zakona u roku od tri mjeseca, kojim će na jedinstven način regulisati isplatu stare štednje.

Iako je prošlo više od deset mjeseci od ove Odluke Ustavnog suda Parlament BiH nije donio Zakon.
Kako je Ustavni sud najviša sudska instanca u BiH štediše nemaju više mogućnosti da se obrate nekom organu koji bi naložio izvršenje Odluke radi čega namjeravaju podnijeti tužbu naslovnom sudu radi zaštite njihovih prava.

Ovo Udruženje je registrovano kod nadležnog suda osnovano radi zaštite interesa starih deviznih štediša. 

Svaki štediša je prilikom učlanjenja potpisao pristupnicu i punomoć Udruženju da ga zastupa u sporu sa državom.

Sva ova dokumentacija nalazi se u arhivi Udruženja, osim što zauzima puno prostora teži oko tri tone.
Podnošenje tužbe povezano je sa nizom tehničkih problema radi čega molimo Naslov da nam pre podnošenja tužbe dade uputu o sledećem:
1. Da li će Sud dozvoliti aktivnu legitimaciju odnosno svojstvo tužioca Udruženju ili se kao tužioci moraju pojaviti svaki štediša pojedinačno?
2. Da li je uz tužbu obavezno priložiti svaku pojedinačnu punomoć, kopiju štedne knjižice i ostale dokumente u pismenoj formi ili sve može biti snimljeno na CD i tako priloženo?

3. Da li ima osnova da Sud uzme ovaj predmet u razmatranje iako nisu vođeni pojedinačni procesi kod domaćih organa?
Molimo naslovni sud da nam prije podnošenja tužbi protiv ovih država odgovori na postavljena pitanja kako bi pravilno postupili pred Sudom posebno vezano za svojstvo tužioca i dostavljanje ogromne količine papirnate dokumentacije.
Zahvaljujemo na razumijevanju!
S poštovanjem!
Dostavljeno: 
- Međunarodnom sudu za ljudska prava
- Visokom predstavniku za BiH
- Centralnoj banci BiH
- Medijima
Za Upravni odbor

Predsjednik

Svetozar Nišić

